
বব্ৰুবাহ পৰ্ব্ব





দীপ নাহি গৃহ যেন দেখি তমোময়।

দেৱ নাহি দৌল যেন কিছু নশোভয়॥২৭৭

পূজা নাহি ভেটী যেন নকৰে শোভন।

তই অবিহনে মোৰ কি কৰে জীৱন॥

কোথা বা গৈলেক হৰি প্ৰভু জনাৰ্দ্দন।

আপদত মোহোক নকৰা পৰিত্ৰাণ॥২৭৮

সুমৰণে নাসা যেবে জানিলোহো হৰি।

ইটো দুখ সন্তাপ সহিবো কেন কৰি॥

কি কৰি বুৰাইলো মৰাইলোহো কৰ্ণসুত।

মোক লাগি কৈক গৈলা যম যমদূত॥২৭৯







অৰ্জ্জুনৰ বিষাদ দেখি বব্ৰুবাহনৰ তিৰস্কাৰ আৰু যুদ্ধলৈ আহ্বান






দুইহাতে মুণ্ডগোট হৃদয়ত লই।

নিঢালে অৰ্জ্জুন পৰিলন্ত মূৰ্চ্ছা গই॥

অৰ্জ্জুন পৰিলা যেবে অচেতন ভাৱে।

বব্ৰুবাহ ৰাজা চাপিলেক সেই ঠাৱে॥২৮০

আথেবেথে বব্ৰুবাহ চাপিলন্ত পাশ।

হৰিষ বিষাদে ৰাজা তেজিল নিশ্বাস॥

ধনুৰে ঘোকোটা মাৰি জগাইলা নৃপতি।

হাসি হাসি অৰ্জ্জুনক কৰন্ত বিগুটি॥২৮১

কৌৰৱত যতেক আছিল ভাৰি ভুৰি।

মোহোৰ হাতত আজি সবে ভৈল চূৰি॥

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

